
A.L. 154 tal-2023

ATT DWAR IL-PROFESSJONIJIET TAS-SAĦĦA
(KAP. 464)

Regolamenti tal-2023 li jemendaw ir-Regolamenti li jagħmlu 
Ordnijiet Permanenti għall-Kunsill tal-Professjonijiet 

Komplimentari għall-Mediċina

BIS-SAĦĦA tas-setgħat mogħtija bl-artikolu 51 tal-Att dwar il-
Professjonijiet tas-Saħħa, il-Ministru responsabbli għas-saħħa għamel
dawn ir-regolamenti li ġejjin:-

Titolu u għan.

L.S. 464.10.

1. (1) It-titolu ta’ dawn ir-regolamenti hu r-Regolamenti tal-
2023 li jemendaw ir-Regolamenti li jagħmlu Ordnijiet Permanenti
għall-Kunsill tal-Professjonijiet Komplimentari għall-Mediċina u
dawn ir-regolamenti għandhom jinqraw u jinftiehmu ħaġa waħda mar-
Regolamenti li jagħmlu Ordnijiet Permanenti għall-Kunsill tal-
Professjonijiet Komplimentari għall-Mediċina, hawn aktar ’il quddiem
imsejħa "r-regolamenti prinċipali".

(2) L-għan ta’ dawn ir-regolamenti huwa li jittrasponu d-
Direttiva 2005/36/KE tal-Parlament Ewropew u tal-Kunsill tas-7 ta’
Settembru 2005 dwar ir-Rikonoxximent ta’ Kwalifiki Professjonali.

Jemenda r-
regolament 41 
tar-regolamenti 
prinċipali.

2. Fir-regolament 41 tar-regolamenti prinċipali, il-kliem "fil-
Ħames Skeda." għandhom jiġu sostitwiti bil-kliem "fil-Ħames Skeda:"
u minnufih wara għandu jiġi miżjud dan il-proviso ġdid li ġej:

"Iżda jekk l-applikant japplika biss għar-rikonoxximent tal-
kwalifiki professjonali u mhux għar-reġistrazzjoni, il-Kunsill għandu
jinforma lill-applikant jekk il-kwalifika tkunx ġiet rikonoxxuta. Sabiex
jiġi reġistrat fir-reġistru, l-applikant għandu jissodisfa r-rekwiżiti
oħrajn elenkati fil-partiti 2 u 3 tal-Ħames Skeda.".

Jissostitwixxi l-
Ħames Skeda li 
tinsab mar-
regolamenti 
prinċipali.

3. Il-Ħames Skeda li tinsab mar-regolamenti prinċipali
għandha tiġi sostitwita b’din l-Iskeda ġdida li ġejja:

"IL-ĦAMES SKEDA
(regolament 41)

REKWIŻITI GĦAR-REĠISTRAZZJONI MAL-KUNSILL
TAL-PROFESSJONIJIET KOMPLIMENTARI GĦALL-MEDIĊINA

1. Formola tal-applikazzjoni

2. Dokument ta’ identifikazzjoni

3. Id-dokumenti li ġejjin (bl-Ingliż jew bil-Malti, jew
traduzzjonijiet awtentikati bl-Ingliż jew bil-Malti):

(a) ċertifikat tal-kondotta riċenti maħruġ mill-Pulizija;

(b) dokumentazzjoni li tindika l-kwalifiki professjonali
u, jew il-portafoll tal-istudji akkademiċi tal-applikant u t-taħriġ
prattiku assoċjat mal-professjoni u b’rabta mas-sillabu
professjonali offruti mill-istituzzjoni tal-applikant;

(ċ) ċertifikat ta’ reputazzjoni tajba mal-Kunsill fejn l-
applikant huwa reġistrat, jew fil-każ li l-professjoni mhijiex
regolata fi Stat Membru, u għalhekk tali ċertifikat ma jkunx jista’
jinħareġ, dikjarazzjoni ġuramentata jew dikjarazzjoni solenni li
tiddikjara li l-applikant mhuwiex reġistrat ma’ Kunsill fi Stat
Membru ieħor peress li l-istess professjoni ma hijiex regolata
f’dak l-Istat Membru. L-imsemmija dikjarazzjoni għandha tkun
magħmula mill-applikant quddiem awtorità ġuridika jew
amministrattiva kompetenti u, jew, fejn xieraq, quddiem nutar
jew korp professjonali kwalifikat tal-Istat Membru inkwistjoni, li
għandhom joħorġu ċertifikat li jikkonferma l-awtentiċità tad-
dikjarazzjoni ġuramentata jew tad-dikjarazzjoni solenni li saret
mill-applikant;

(d) fejn l-awtoritajiet kompetenti tal-Istat Membru
domiċiljari jew tal-Istat Membru minn fejn il-persuna ta’
nazzjonalità barranija toriġina ma joħorġux id-dokumenti
msemmija fil-paragrafu (ċ), l-imsemmija dokumenti għandhom
ikunu sostitwiti minn dikjarazzjoni ġuramentata jew fil-każ fejn
Stati ma jipprovdux dikjarazzjoni ġuramentata, hija għandha tiġi
sostitwita minn dikjarazzjoni solenni magħmula mill-persuna
konċernata quddiem l-awtorità ġuridika jew amministrattiva
kompetenti, jew fejn xieraq, minn nutar jew korp professjonali
kkwalifikat mill-Istat Membru domiċiljari jew mill-Istat Membru
minn fejn il-persuna toriġina, li għandu joħroġ ċertifikat li
jikkonferma l-awtentiċità tad-dikjarazzjoni ġuramentata jew
dikjarazzjoni solenni;

(e) evidenza xierqa li tipprova għarfien tal-lingwa Ingliża
jew Maltija;

(f) il-Kunsill jista’ jistieden lill-applikant sabiex
jipprovdi informazzjoni dwar it-taħriġ li jkun għamel u dan sal-
punt meħtieġ sabiex jiddetermina l-eżistenza ta’ differenzi
sostanzjali potenzjali mat-taħriġ nazzjonali meħtieġ. 

Il-korrispondenzi għandhom jiġu riċevuti u l-intervisti kollha
għandhom isiru bil-lingwa Maltija jew Ingliża.".

